
1. Sarrera  

Klima aldaketa gure garaiko erronkarik handienetako bat da, eta karbono gutxiko ekonomietara 

igaro beharra bultzatzen du. Egoera horretan, deskarbonizazio helburuek eta klima aldaketara 

egokitzeko helburuek, bai akordio globaletan, bai Europar Batasunak (EB) ezarritako asmo handiko 

arau klimatikoetan, ekonomia eraldatzearekin batera, erronka garrantzitsuak dakarzkie lurraldeei 

eta administrazioei. 

Testuinguru horretan, aurrekontu klimatikoak funtsezko tresna gisa sortu dira finantza plangintza 

publikoa konpromiso klimatikoekin lerrokatzeko. Helburua da gastu publikoaren inpaktu klimatikoa 

identifikatzea, sailkatzea eta ebaluatzea,  baliabideak klima aldaketa arintzen eta horretara egokitzen 

lagunduko duten politika eta proiektuei eraginkortasunez esleituz. 

Trantsizio Energetikoari eta Klima Aldaketari buruzko otsailaren 8ko 1/2024 Legeak, 61. artikuluan, 

Euskadiko Aurrekontu Orokorren lege proiektuan energiaren eta klimaren ikuspegia txertatzeko 

betebeharra ezartzen du, eta aurrekontu horien %2,5 ekintza klimatikoko neurriak hartzera 

bideratzen du. Horrek berekin dakar trantsizio energetikoaren eta klima aldaketaren arloan inpaktu 

positiboa daukaten jarduketak identifikatzeko beharra, bai arintzeko, bai egokitzeko, ezartzen diren 

jarraibideen arabera.  

Horrez gain, hirugarren xedapen gehigarriak ezartzen duenez, indarrean sartu eta 18 hilabeteko 

epean, energiaren eta klima aldaketaren arloan eskumena duen Eusko Jaurlaritzako sailak, 

aurrekontu arloan eskumena duen sailarekin batera, jarraibideak prestatuko ditu aipatutako legea 

betetzeko bideratzen diren aurrekontu partidak identifikatu eta sortzeko. 

 

2. Energia eta klima sailkapena 

Energia eta klima sailkapena edo "energy-climate tagging" deritzona gastuak energia eta klima 

inpaktuaren arabera etiketatzeko prozesuan datza. Euskadiko energia eta klima ikuspegia 

txertatzeko metodologian, Eusko Jaurlaritzaren aurrekontu partiden mailan aplikatzen da. 

Sailkapena egiteko, nazioarteko estandarretan oinarritutako metodologia bat garatu eta argitaratu 

da, hemen kontsulta daitekeena:  

Euskadiko Aurrekontu Orokorretan energiaren eta klimaren ikuspegia txertatzeko gida 

metodologikoa 

 

Sailkapen prozesurako, partida bakoitzari esleitzen zaizkion etiketatze motak zehaztu behar dira. 3. 

taulan adierazten den bezala, etiketa mota bat baino gehiago dituen etiketatze bat ezarri da: aldekoa, 

partzialki aldekoa, partzialki kontrakoa, kontrakoa, mistoa eta neutroa edo definitu gabea. Ondoko 

irudian deskribatzen dira:  

1. irudia. Energia eta klima etiketatze motak 

https://ihobe.sharepoint.com/sites/461204/Documentos%20compartidos/0.07_15_AdminPublica/Presupuestos%20Cambio%20Climatico/Compartido/PUBLICACION_metod/Publicar/Guía%20metodológica%20para%20incorporar%20la%20perspectiva%20energética%20y%20climática%20en%20los%20Presupuestos%20Generales%20de%20Euskadi
https://ihobe.sharepoint.com/sites/461204/Documentos%20compartidos/0.07_15_AdminPublica/Presupuestos%20Cambio%20Climatico/Compartido/PUBLICACION_metod/Publicar/Guía%20metodológica%20para%20incorporar%20la%20perspectiva%20energética%20y%20climática%20en%20los%20Presupuestos%20Generales%20de%20Euskadi

Horrez gain, aurrekontu partidak etiketatzeko eta haztatzeko prozesurako, 15 kategoria definitu dira, 

inpaktu mailaren arabera sailkatu ahal izateko, hau da, trantsizio energetikoari eta klimatikoari 

gehiago edo gutxiago eragiten dioten zehazteko. Gogoratu behar da energiaren eta klimaren 

ikuspegia aztertzen ari garela, hau da, aurrekontuek arintzean eta egokitzapenean duten eragina. 

 

2. irudia. Partidak sailkatzeko energia eta klima kategoriak  

• Zuzenean eta erabat laguntzen dute energia eta klima trantsizioan, klima
aldaketa arintzeko edo horretara egokitzeko inpaktu positiboa duten jarduerak,
azpiegiturak eta teknologiak finantzatuz.

Aldekoak

• Inpaktu positibo zuzena edo zeharkakoa daukate trantsizio energetiko eta
klimatikoan, baina ez osotasunean. Inpaktuaren zati bat neutrotzat jotzen da.Partzialki aldekoak

• Ingurumen alderdi batzuetan inpaktu nahiko negatiboak sor ditzakete, baina
egokitzeko eta arintzeko guztiz kaltegarriak izan gabe. Inpaktuaren zati bat
neutrotzat jotzen da.

Partzialki kontrakoak

• Klima-aldaketa arintzeko edo klima aldaketara egokitzeko inpaktu guztiz
negatiboa daukaten jarduerak, azpiegiturak eta teknologiak sustatzen edo
finantzatzen dituzte.

Kontrakoak

• Klimari dagokionez, alde batetik aldekoak eta bestetik kontrakoak diren
aurrekontu partidak biltzen ditu; horrek zaildu egiten du inpaktu norabide
bakarrean sailkatzea.

Mistoak

•Neutroa: trantsizio energetiko eta klimatikoan inpaktu nabarmenik ez duten jarduketak, hau da, 
arintze eta egokitze helburuei zuzenean ez laguntzen ez kalte egiten ez dietenak.

•Definitu gabea: eskura dagoen informazioarekin ez baloratu ez kuantifikatu ezin diren jarduketak, 
datu nahikorik ez dagoelako edo trantsizio energetiko eta klimatikoan duten eraginari buruzko 
adostasun zientifiko argirik ez dagoelako.

Neutroa edo definitu 
gabea

3.  Nola etiketatu 

Sailkapena modu egituratuan egiteko, aurreko irudiko 15 kategorietarako klimaren ehuneko bat 

zehaztu da, eta horrek adierazten du aurrekontuaren zer zati laguntzen duen ingurumen 

helburuetan. Ehuneko hori partida bakoitzaren balioari (eurotan) aplikatzen zaio, eta, horri esker, 

Eusko Jaurlaritzaren energia eta klima aurrekontu osoa kalkula daiteke. Gainera, kategoria bakoitza 

bere helburu nagusiaren arabera sailkatzen da: arintzea (berotegi efektuko gasen –BEG–  emisioak 

murrizteko ekintzak) edo egokitzea (klima aldaketaren ondorioak murrizteko ekintzak). Ondoko 

taulan zehazten dira kategoria, gastu mota, klima helburua, esleitutako ehunekoa eta esleipenerako 

erreferentzia iturria.  

Sailkapena errazteko, I. eranskinean, 2023-2025 urteetako aurrekontuetan aurkitutako hitz gakoen 

zerrenda ez-zehatz bat eta zein kategoriatan sartu den aurki daiteke. 

Aipatu behar da, lehen hurbilketa batean, langileen gastuak ez direla kategoria batean ere 

sartuko:  

 

 

 

 

Aldekoak

Klima

Arintzea, 
deskarbonizazioa, 

eraginkortasun 
energetikoa

berriztagarriak

Egokitzapena eta 
arriskuen 
kudeaketa 

Mugikortasun 
jasangarria

Trenbideen 
mantentze lanak

Partzialki 
aldekoak

Ingurumena eta 
biodibertsitatea

Ekonomia 
zirkularra eta 
hondakinak

Jasangarritasuna 
eta 2030 Agenda

Eraikinak 
birgaitzea eta 
eraberritzea

Eraikinen 
eraikuntza 

berriak

Partzialki 
kontrakoa

Urbanizazioa

Kontrakoak

Baliabide 
naturalen 
erauzketa

Errepideko 
garraioa

Aireko garraioa

Mistoak

Trenbideen 
eraikuntza

1. taula. Aurrekontu partidak sailkatzeko kategoriak 

Kategoria Kodea Arin / Egok Etiketa mota Aldeko % Kontrako % % mistoa 

Klima KLIMA 
Arintzea eta 
egokitzea 

Aldekoa %100 %0 %0 

Arintzea, 
deskarbonizazioa 
eta 
eraginkortasun 
energetikoa 

ARIN Arintzea Aldekoa %100 %0 %0 

Egokitzea, 
arriskuen 
kudeaketa, 
erresilientzia 

EAKE Egokitzea Aldekoa %100 %0 %0 

Mugikortasun 
jasangarria 

MUG Arintzea Aldekoa %100  %0  %0 

Trenbideen 
mantentze lanak 

TML Arintzea Aldekoa %100 %0 %0 

Ingurumena eta 
biodibertsitatea 

INBI 
Arintzea eta 
egokitzea 

Partzialki aldekoa %33 %0 %0 

Ekonomia 
zirkularra eta 
hondakinak 

EZH Arintzea Partzialki aldekoa %17 %0 %0 

Jasangarritasuna 
eta 2030 Agenda 

JAG 
Arintzea eta 
egokitzea 

Partzialki aldekoa %12 %0 %0 

Eraikinak 
birgaitzea eta 
eraberritzea 

EBE Arintzea Partzialki aldekoa %15 %0 %0 

Eraikinen 
eraikuntza 
berriak 

EEB Arintzea Partzialki aldekoa %6 %0 %0 

Trenbideen 
eraikuntza 

TRE Arintzea Mistoa %0 %0 %100 

Urbanizazioa URB Arintzea 
Partzialki 
kontrakoa 

%0 %20 %0 

Aireko garraioa AGA Arintzea Kontrakoa %0 %100 %0 

Baliabide 
naturalen 
erauzketa 

ERAUZKETA Arintzea Kontrakoa %0 %100 %0 

Errepideko 
garraioa 

ERREPIDEAK Arintzea Kontrakoa %0 %100 %0 

4.  Aurrekontu partidak sailkatzeko prozedura. 

 

Euskal Autonomia Erkidegoko Aurrekontu Orokorrak onartu ondoren, Trantsizio Energetikoaren eta 

Klima Aldaketaren Euskal Bulegoak beharrezko informazioa bilduko du trantsizio energetikoaren eta 

klima aldaketaren ikuspegia kalkulatzeko. 

 

Horretarako, onarpenaren hurrengo urteko urtarriletik aurrera, Sailei txantiloi bat emango zaie, 

EAEko Sektore Publikoko Aurrekontu Kontsolidatuari dagozkion aurrekontu ildoak barne, eta honako 

eremu hauekin. 

 

Eta ondoren, aurrekontuen aplikazioaren eremu estandar hauek: 

 

• Erakundea 

•  Erakundearen izena 

• Sekzioa (Saila)  

• Sekzioaren (Sailaren) izena 

• Zerbitzua (zuzendaritza) 

• Zerbitzuaren (zuzendaritzaren) izena 

• Kapitulua 

• Kapituluaren izena 

• Ekonomikoa (azpikontzeptuaren) izena 

• Programa  

• Programaren izena 

• Proiektua -PEP 

• Proiektuaren izena- PEP  

• Zenbatekoa (euroak) 
 
Eta, azkenik, energia eta klima sailkapenari buruzko bi eremu, dagokion Sailak bere aurrekontu 

lerroetan bete beharrekoak: 
 

• Kategoria* 

• Iruzkinak 

* Eremu honetan trantsizio energetikoko eta klima aldaketako 15 kategorietako bat hautatuko da, 

edo, kategorietako batekin ere bat ez badator, "neutroa edo definitu gabea" adieraziko da :  

1. Klima / 2. Arintzea, deskarbonizazioa eta eraginkortasun energetikoa / 3. Egokitzea, arriskuen kudeaketa, erresilientzia / 

4. Mugikortasun jasangarria / 5. Trenbideen mantentze lanak / 6. Ingurumena eta biodibertsitatea / 7. Ekonomia zirkularra 

eta hondakinak / 8. Jasangarritasuna eta 2030 Agenda / 9. Eraikinak birgaitzea eta eraberritzea / 10. Eraikinen eraikuntza 

berriak / 11. Trenbideen eraikuntza / 12. Urbanizazioa / 13. Aireko garraioa / 14. Baliabide naturalen erauzketa / 15. 

Errepideko garraioa / 16. Neutroa edo definitu gabea 

 

Txantiloiak leyteycc@euskadi.eus helbide elektronikotik bidaliko dira, eta hori izango da, gainera, 

zalantzak argitzeko eta kontsultak egiteko harremanetarako helbidea. 

 

  

mailto:leyteycc@euskadi.eus

I. eranskina: Kategoria bakoitzean zer sartu 

jakiteko laguntza 

 

AI.1. Langile gastuak 

Langile gastuak "neutro edo definitu gabe” gisa sailkatu dira. Informazio gehiago eskuratzeko, 

kontsultatu Euskadiko Aurrekontu Orokorretan energiaren eta klimaren ikuspegia txertatzeko 

gida metodologikoa 

 

AI.2. Klima 

Kategoria honetan sartzen dira klima aldaketa arintzea (berotegi efektuko gasen emisioak murriztea) 

eta egokitzea (klima inpaktuekiko erresilientzia) aldi berean jorratzen dituzten partidak, helburu 

beraren barruan. Klima aldaketari erantzun integrala emateko bi ikuspegiak osatzen dituzten 

partidak hartzen dira kontuan. 

Gomendio orokorrak 

- Kontuan hartutako partidek helburu beraren barruan arintze eta egokitze ekintzak esplizituki 

jasotzen dituztela ziurtatu.  

- Ez sartu erresilientzian hobekuntzarik ekarri gabe soilik emisioak murrizten dituen neurririk, 

ezta deskarbonizazioan ekarpen argirik egin gabe soilik egokitzapena indartzen duenik ere. 

Gomendio espezifikoak: nekazaritza 

- "Ekorregimenei" buruzko aurrekontu partidei kategoria hau esleitzen zaie, klimarako eta 

ingurumenerako praktika onuragarriak borondatez hartzen dituzten nekazariei ematen 

zaizkien zuzeneko ordainketa disoziatuak baitira. 

- Era berean, nekazaritza ekologikoa kategoria honetan sartu behar da; izan ere, nekazaritza 

jarduera horren helburua da lurzoruaren egitura hobetzea, karbono edukia handitzea, 

higadura eta desertifikazioa murriztea, berotegi efektuko gasak gutxitzea eta biodibertsitatea 

bultzatzea, eta horrek mesede egiten dio bai klima aldaketaren arintzeari, bai egokitzapenari. 

 

 

https://ihobe.sharepoint.com/sites/461204/Documentos%20compartidos/0.07_15_AdminPublica/Presupuestos%20Cambio%20Climatico/Compartido/PUBLICACION_metod/Publicar/Guía%20metodológica%20para%20incorporar%20la%20perspectiva%20energética%20y%20climática%20en%20los%20Presupuestos%20Generales%20de%20Euskadi
https://ihobe.sharepoint.com/sites/461204/Documentos%20compartidos/0.07_15_AdminPublica/Presupuestos%20Cambio%20Climatico/Compartido/PUBLICACION_metod/Publicar/Guía%20metodológica%20para%20incorporar%20la%20perspectiva%20energética%20y%20climática%20en%20los%20Presupuestos%20Generales%20de%20Euskadi

AI.3. Arintzea, deskarbonizazioa eta eraginkortasun energetikoa 

BEG emisioak murrizten, energia berriztagarriak sustatzen eta hainbat sektoretan eraginkortasun 

energetikoa hobetzen laguntzen duten partidak biltzen ditu. Kategoria honetan, eguzki energia eta 

energia eolikoa sortzen laguntzeko programak, eraikinen birgaitze energetikorako pizgarriak eta sare 

elektrikoen modernizazioa har daitezke kontuan. Ekintza horien helburua da energia sistema 

garbiago eta eraginkorrago baterako trantsizioa bizkortzea. 

Gomendio espezifikoak: energia 

- Energiaren atalean, honako alderdi hauek jotzen dira egokitzat: energia berriztagarriak, 

elektrifikazioa, eraginkortasunerako eta energia aurrezteko neurriak, hidrogeno berdea, 

biogasa eta karbono gutxiko edo batere gabeko beste bektore batzuk. 

 

AI.4. Egokitzapena eta arriskuen kudeaketa 

Klima aldaketaren ondorioen aurrean zaurgarritasuna murriztera, azpiegitura erresilienteak 

indartzera eta klima arriskuen kudeaketa hobetzera bideratutako ekintzak barne hartzen ditu. Hiri 

drainadurako sistemak indartzeko proiektuak biltzen ditu, uholdeak prebenitzeko, baso suteen 

aurkako babes neurriak hartzeko eta itsas mailaren igoerara egokitutako kostaldeko azpiegituretan 

inbertsioak egiteko, bai eta kalteak minimizatzen eta lurraldeen klima erresilientzia ziurtatzen 

lagunduko duten neurri guztiak ere. 

Gomendio orokorrak 

- Komeni da arrisku klimatiko garrantzitsuak ebaluatzea, hala nola suteak, uholdeak eta 

muturreko gertaerak, eta komeni da, halaber, energia eta klima aurrekontuan arriskuok 

kudeatzeko, egokitzeko eta erresilientziarako lagungarri diren neurriak sartzea. Hola, halako 

arriskuen aurrean zaurgarritasuna murrizteko inbertsioak aldekotzat jo beharko lirateke 

arriskuak egokitzeko eta kudeatzeko esparruaren barruan.  

AI.5. Mugikortasun jasangarria 

Ingurumen inpaktu txikiagoko garraioa sustatzeko ekimenak biltzen ditu, hala nola elektrifikazioa, 

erregai fosilak erabiltzen ez dituzten ibilgailuak, garraio publikorako azpiegituren garapena eta 

mugikortasun modu jasangarriagoen sustapena. Beraz, ibilgailu elektrikoak erosteko, garraio 

publikoaren sareak hedatzeko (metroak, tranbiak, autobusak eta trenbideak) eta bidegorriak 

sortzeko pizgarriak sartzen dira.  

 



 

 

13 

AI.6. Trenbideen mantentze lanak  

Trenbide azpiegitura mantendu eta hobetzeko baliabideak biltzen ditu, haren operatibitatea eta 

eraginkortasuna bermatuz, trenbidea baita bidaiarien eta salgaien errepideko garraioaren 

alternatiba jasangarria. Trenbideak modernizatzeko, geltokiak berritzeko eta egokitzeko eta trenak 

mantentzeko proiektuak hartzen dira kontuan. 

Gomendio orokorrak 

- Ez dira sartzen langile gastuak, energia gastuak, papergintza gastuak... trenbideen eta trenen 

mantentze lanekin zuzenean lotutakoak bakarrik.  

- "Tailerren eraberritze eta konponketei" lotutako partidak "neutro edo definitu gabe" gisa 

kategorizatuta daude, arrazoi beragatik. 

AI.7. Trenbideen eraikuntza 

Trenbide azpiegitura berriak garatzeari egiten zaio erreferentzia, konektibitatea hobetu eta garraio 

jasangarria sustatzeko. Trenbide sarearen hedapenak errepideko eta aireko garraioaren 

mendekotasuna murritz dezake, berotegi efektuko gasen emisioak gutxituz eta garraio sistemaren 

eraginkortasuna hobetuz. Hala ere, inpaktua mistoa da: epe luzera mugikortasuna jasangarriagoa 

bada ere, eraikuntza fasean materialak intentsiboki erabiltzea eta lurzorua okupatzea ere badakar; 

hala, ekosistemen biodibertsitateari eragiten zaio eta, ondorioz, baita klima aldaketara egokitzeko 

ahaleginari ere, zeharka. 

 

Gomendio orokorrak 

- Kategoria honetan trenbide berriak eraikitzearekin zuzenean lotutako gastuak baino ez sartu. 

 

AI.8. Ingurumena eta biodibertsitatea 

Ekosistemak kontserbatzeko, habitat naturalak lehengoratzeko eta espezieak babesteko ekintzak 

biltzen ditu. Neurri horiek, zeharka, ingurumen erresilientziari egiten diote mesede, eta klima 

aldaketaren zenbait ondorio arindu ditzakete, hala nola desertifikazioa eta karbono hustubideen 

galera. Horra hor, adibide gisa, basoberritzea, eremu babestuak sortzea eta fauna eta flora 

berreskuratzeko programak. 

Gomendio orokorrak 

- Kategoria honetan biodibertsitatea babesteari eta ekosistemak lehengoratzeari lotutako 

aurrekontu partidak sartzea gomendatzen da, baldin eta, zuzenean edo zeharka, klima 

aldaketarekiko erresilientzia handitzen laguntzen badute. 

AI.9. Ekonomia zirkularra eta hondakinak 

Besteak beste, materialak murriztea, berrerabiltzea eta birziklatzea sustatzen duten ekimenak barne 

hartzen ditu, baliabide naturalen gaineko presio txikiagoa eraginez eta hondakinak ekoizteko eta 

deuseztatzeko prozesuei lotutako emisioak gutxituz. Hemen sartzen dira hondakinen kudeaketa 

eraginkorra, ekodiseinua eta industria materialak berrerabiltzeko estrategiak sustatzea helburu 

duten partidak. 

 

Gomendio orokorrak 

- Kategoria honetan sartzen dira hondakinen prebentzioarekin, birziklapenaren 

sustapenarekin, materialen balorizazioarekin eta ekoizpen prozesuak eredu zirkularretara 

eraldatzearekin lotutako aurrekontu partidak. 

 

AI.10. Jasangarritasuna eta 2030 Agenda 

GJHekin eta 2030ean betetzeko agendarekin bat datozen neurriak biltzen ditu, ekonomiaren, 

gizartearen eta ingurumenaren garapena modu orekatuan sustatuz. Ekintza horiek, berez, 

ingurumen hezkuntzatik hasi eta ekoizpen eta kontsumo arduratsuko politiketaraino irits daitezke, 

eredu jasangarriago baterako trantsizioa indartzeko. 

Gomendio espezifikoak: nekazaritza 

- NPB Programa (Nekazaritza Politika Bateratua) 2023-2025 aldiko zenbait aurrekontu 

partidatan hartu zen kontuan, eta garrantzitsua da hori kontuan hartzea partiden 

sailkapenean etorkizunean gerta daitezkeen aldaketen aurrean: 

o Borondatezko ordainketa elkartuak (2023ko aurrekontua): borondatezko ordainketa 

elkartuak labore edo abeltzaintzako jarduera jakin batzuen ekoizpenari lotutako 

laguntzak dira. Ordainketa horiek zailtasun partikularrei aurre egiten dieten edo 

jasangarritasunean balio handia duten sektoreei laguntzeko diseinatuta daude. 

"Partzialki aldeko" gisa sailkatzen dira, jasangarritasuna eta 2030 agenda kategoriapean. 

o Oinarrizko ordainketak (2023ko aurrekontua): eskualdeko irizpideen eta irizpide 

sozioekonomikoen arabera nekazariei esleitutako ordainketa eskubideetan 

oinarritzen dira. "Neutro edo definitu gabetzat" jotzen dira, ez dutelako 

jasangarritasunari laguntzeko helburu argi eta espliziturik. 

  

o Jasangarritasunerako Errentarako Oinarrizko Laguntza (JEOL) (2024ko aurrekontua): 

JEOL, berez, nekazarien errentari laguntzeko sistema bat da, eta ez dauka zerikusirik 

ekoizpenarekin. Lehengo oinarrizko ordainketa erregimena ordezten du, eta eskualde 

eredu sinplifikatu batean oinarritutako ordainketa eskubide gisa ematen da. 

Nekazaritza errenta bideragarri bat bermatzea eta nekazaritza sektorearen 

erresilientzian laguntzea du helburu, elikagaien segurtasuna hobetuz eta nekazaritza 

ekoizpenaren jasangarritasun ekonomikoa bermatuz. Garapen araudiak bere hiru 

eremuetan jasangarritasun irizpideak kontuan hartzen dituela ulertuta, "partzialki 

aldeko" gisa sailkatzen dira, jasangarritasuna eta 2030 agenda kategoriapean. 

 

AI.11. Eraikinak birgaitzea eta eraberritzea 

Lehendik dauden azpiegiturak modernizatzea eta hobetzea barne hartzen du, eraginkortasun 

energetikoaren eta jasangarritasunaren irizpideei jarraituz. Isolamendu termikoa hobetzen, energia 

kontsumoa murrizten eta material jasangarrien erabilera sustatzen denez gero, esku hartze horiek 

mesedegarriak dira emisioak murrizteko eta baliabideen erabilera optimizatzeko. 

Gomendioak 

- Garrantzitsua da kontuan hartzea birgaitzeko eta eraberritzeko jarduketek lehendik dauden 

azpiegituretan egin behar direla, eta, ahal bada, eraginkortasun energetikoan hobekuntzak 

ekarriko dituztelako ziurtasuna izan behar dugula. 

AI.12. Eraikinen eraikuntza berriak 

Eraikinak egitea barne hartzen du, bereziki bizitegi eraikinak. Kategoria honetan gaur egungo 

eraikuntzak sartzen dira, indarrean dagoen legeriaren arabera energetikoki eraginkorragoak izaten 

direlako, energia kontsumoa eta jarduketen emisioak murriztuz.   

Gomendio orokorrak 

- "Eraikin berriak eraikitzea” argi eta garbi aipatzen duten partidak bakarrik sartzen dira. 

 

AI.13. Urbanizazioa 

Hiri eremuen hedapena eta lurzoruaren erabilera eraldatzen duten azpiegitura berrien garapena 

barne hartzen ditu. 

Gomendio orokorrak 

- Kategoria honetan ez da sartzen aurretik erabileraren edo okupazioren bat eduki eta, beraz, 

ekosistemak lekuz aldatu edo lurzoru naturalak eraldatu beharrik ez duten eremuen 

urbanizazioa. Esaterako, industrialdeak birgaitzeko urbanizazioa. 

Adibideak 

AI.14. Aireko garraioa 

Aireportuetan, aireko flotetan eta hegazkinei lotutako beste azpiegitura batzuetan egindako 

inbertsioei egiten die erreferentzia. Sektore hau oso intentsiboa da karbonoan, eta ingurumen 

aztarna handia uzten du, erregai fosilak kontsumitzen dituelako eta berotegi efektuko gasak altitude 

handian isurtzen dituelako. Horrek areagotu egiten du klima inpaktua. 

 

AI.15. Baliabide naturalen erauzketa 

Mineralak, erregai fosilak, ura eta lurrazpiko edo lurrazaleko beste baliabide batzuk ustiatzearekin 

lotutako jarduerak biltzen ditu. Halako jardueren inpaktu negatiboa ekosistemen degradaziotik, 

emisioen eta hondakinen sorkuntza handitik eta ziklo naturalen aldaketatik dator. 

Gomendio orokorrak 

- Ura ateratzearekin lotutako jardueretan, erabilera jasangarriko, eraginkortasuneko eta klima 

aldaketara egokitzeko ikuspegirik dagoen berrikustea gomendatzen da; bestela, kontrakotzat 

jo behar dira. 

- Ingurumena lehengoratzeko neurri esplizituak, konpentsazio ekologikoa eta inpaktu txikiko 

teknologiak barne hartzen dituzten baliabide naturalak erauzteko partidak berariaz 

ebaluatzea iradokitzen da, nahiz eta jardueraren izaera nagusiki negatiboari buelta eman ez. 

 

AI.16. Errepideko garraioa 

Lurreko garraio motorizaturako azpiegituren hedapena (eraikuntza) barne hartzen du, errepideak 

eta autobideak barne. Garraio mota hau erregai fosilen mende dago nagusiki, eta emisio 

esanguratsuak sortzen eta berotegi efektuko gasen emisioak eta airearen kutsadura handitzen 

laguntzen du. 

 


